
NIA ATUTO

La cefa argumento kontrati nia afero, kiun oni ¢ie renkontas tiel
aplombe kiel erarege — por ne diri mensoge — dissemita, estas kaj
Ciam estis tio, ke la lingvo Esperanto ne tatigas por la literaturo.

Sinceraj homoj, kiuj pro nescio papage ripetadas tiun strangan,
tute fantazian opinion, povas esti mirfrapitaj kaj konvinkitaj per mon-
trado de e¢ nur kelkaj el la bonaj libroj eldonitaj en Esperanto. Kaj
tiam ni atidas ilian konsternitan demandon, tiel naturan en nia epoko
de potencpolitiko: , Kiu subvencias la eldonadon de tiuj libroj?”" Estas
e pli mirige — ja konsterne — ke ni povas sincere respondi: ,,Neniu
subvencias gin. La libroj estas normalaj varoj, normale acetataj de
normala publiko.”

Nia literaturo estas nia plej grava atuto. Gi konsternas niajn mal-
amikojn, §i impresas la indiferentulojn. Kaj §i ri¢igas nian propran
spiritan kaj kulturan vivon.

Pli precize, §i riCigas tiujn el ni, kiuj gin utiligas. Cu vi jam turnis
dum momento viajn pensojn al la granda merito de niaj eldonistoj?
Cu vi prezentis al vi la grandan utilon, kiun ili alportas al nia afero
— kaj aliflanke la sindonan riskemon lat kiu ili prenas sur sin la
financan Sardon de Esperanto-eldonajo? Ankai niaj eldonistoj estas
idealismaj homoj. Per sia agado ili helpas la movadon, kaj denas ilin
precipe nur tio, ke multegaj gravaj kaj atentindaj manuskriptoj kusas
neeldonitaj kaj verSajne ne baldat eldonotaj.

Kulpas, kompreneble, parte la diseco de nia publiko. La transsendo
de valuto de unu lando al alia estas malhelpata ati neebla. Jes, tio
estas vera. Kaj tamen: se UEA sola (kaj §i reprezentas nur onon de
la vere aktivaj esperantistoj) havas 24,500 membrojn — kial bona
libro ne povas rapide disvendigi en 5,000 ekzempleroj? Au e¢ en
3,000 ekzempleroj — cifero, kiu instigus la eldonadon de ¢iam pli
bonaj volumoj? Niaj libroj ne estas pli multkostaj ol nacilingvaj libroj
(malgrat la multege malpli grandaj eldonnombroj): tamen, ¢u ¢iu
esperantisto, kiu nomas sin ,,aktiva”’, acetas e¢ meznombre po 5 librojn
jare? Kaj se ne, kial ne?

,,Esperanto’, kaj pluraj aliaj gazetoj, aparte klopodas doni al siaj
legantoj fidindajn recenzojn pri la aperantaj verkoj. Aperas verkoj
lau cies gusto; krom tio, aperas libroj kiuj estas nepre prestigaj —
kiuj meritas aCeton ankat pro la reputacio, kiun ili alportas al nia
afero. Se nia afero estas por ni kara kaj serioza, ni havas la devon
ankati subteni niajn eldonistojn kaj niajn verkistojn, ¢ar per tio ni
rekte helpas la progreson de tiu nia afero. Nia literaturo estas nia
atuto; §i estas nia gloro kaj nia monumento. Ni dedi¢u al §i iom pli
da atento.

La samo validas pri nia gazetaro. Kun kia fiero ni diras al niaj
varbotoj, ke , proksimume cent gazetoj regule aperas en la Internacia
Lingvo''! Kaj tio estas vera. Tamen ni eble ne rememoras, per kiaj
klopodoj, baraktoj kaj oferadoj ebligas tion al ni la eldonantoj; ni
eble forgesas la eternan optimismon de tiuj, kiuj pasSas sur la lokon
de iu, kies fortoj elCerpigis, kaj proponas al ni novan altvaloran
revuon. Ni eble tro pasive akceptas, rifuzante nian helpon per abonado
lati niaj rimedoj. Ne ¢iu povas aboni ¢ion. Sed ¢u vi estas certa, ke
vi faris vian plejeblon?

Se vi estas homo, kiu nenion legas, kiun nenio interesas (e¢ ne la
sukceso de Esperanto), vi eble rajtas diri, ke miaj vortoj ne koncernas
vin. Sed tiuokaze vi apenatll estus iginta esperantisto, vi certe ne fin-
legus tiun ¢i artikolon.

Se vi legis @is tiu ¢i punkto, mi esperas, ke vi pripensos miajn
vortojn. Kaj ekagos. William Auld

Cu Suficas Varbadi?

Necesas konstante aperigi la
nomon ,.Esperanto” antau la pu-
bliko, e¢ ne atendante sensaciajn
rezultatojn. Ankati necesas kon-
servi la [ruktojn de tiuj semoj, kaj
mi scivolas, cu ni Ciam [aras tion.

La malnova demando trafis min
kun fresa forto antait pluraj tagoj,
kiam mi renkontis iaman student-
inon mian, kiu ne nur diligente
studadis la lingvon, sed sufice fer-
voris pri gi por Ceesti du kongres-
ojn. Si tamen ne Ceestis la lokan
grupon dum du jaroj, kaj dum la
konversacio evidentigis, malgrat
siaj gentilaj eufemismoj, ke la
grupo kaj ne la lingvo [orpelis
Sin — [akte, si eC provis alian gru-
pon antat ol definitive rezigni pri
Esperanto.

Individuajn perdojn ni povas
— cetere, devas — atendi, sed la
plendoj de tiu ¢i junulino eble kla-
rigas, kial niaj perdoj estas [akte
amasaj. Kiel Sika sveltulino Si
kompreneble ne deziras forsekigi,
ne iom guinte la vivon; sed Sia
cefa plendo ne estis la manko de
grupaj baloj, k.s., sed la manko
de bona Esperanto, kune kun la
prefero de la tielnomataj esperan-
tistoj paroli la nacian lingvon. La
balbuta, malcerta Esperanta paro-
lado, kiun Si trovis, sufokis Sian
propran evoluon tiom, ke la kon-
gresoj estis por Si ne instigaj, sed
seniluziigaj, car si hontis antat la
[lua parolo de alilandaj kongres-
anoj.

Plej pensiga estis sia sento, ke
la relative maljunaj grupanoj in-
tence rezistis la emojn de la novi-
coj plikompetentigi. Se tiu sento
estas generala, kiom utilas propa-
gando, kiu Sangos indiferentulojn
en eventualajn malamikojn?

Estas ja vere, ke UEA kaj plu-
raj landaj asocioj dum la lastaj
monatoj fondis at kuragigis junu-
lajn fakojn, kiuj jam ekmontras
viglan agemon kaj entuziasmon.
Tamen, ¢u ni povas esti certaj, ke
tiu nova spirito jam sentigas en
niaj lokaj grupoj?

La laboron de multaj povas de-
trui fusado de malmultaj.

J. F.



LA UZO DE ESPERANTO EN LA SCIENCO

Grava evento en la historio de la esperanta literaturo

Gis nun niaj sciencistoj publikigis kiel gastoj
siajn traktajojn okaze kaj unuope en diversaj scien-
caj fakaj revuoj, disa pionira laboro, kiu preskat
dronas en la intlacia torento de la hodiatia scienca
revuliteraturo. Je la unua fojo estos, jam dum tiu
¢i jaro, eldonata granda internacia volumo da
originalaj sciencaj traktajoj verkitaj en Esper-
anto, ampleksa publikigajo, volumo de ¢. 250 pagoj,
en kiu la esperantistaj sciencistoj ne estos nur
gastoj, petantaj lokon por sia lingvo en faka revuo
nacilingva, sed mastroj, uzantaj Esperanton nature
kaj samnivele kun aliaj kulturlingvoj.

La atento flanke de UNESKO al nia movado
certe ne estas pure platona, la simpatio kreita
en la koncernaj rondoj ekster nia movado pri
nia lingvo povas esti nutrata nur se ni datre
denove kaj denove pruvos nian rajton de ekzistado
per praktikaj rezultoj de generala intereso. Nur per
serioza dokumentado, kiu montras, ke la apliko de
Esperanto okazas sur la sama nivelo kiel en aliaj
rekonitaj kulturlingvoj, ni povas atingi la kresk-
antan praktikan akcepton, kiu estas la sola vojo,
kiu kondukas al la meritita venko de nia lingvo.
Sole tia serioza dokumentado povas malhelpi la
ripete revenantan aperadon de la fantomoj de teo-
riaj diskutoj pri la formo de internacia lingvo tiel
fremdaj al la reala vivo. La klopodo por aperigo
de la menciita volumo de ISAE estas tiel gravega,
ke ciuj, kiuj decide volas subteni la progresigon
de Esperanto en la internacia vivo de scienco, kul-
turo kaj edukado, mem devas partopreni persone
per sia influo inter lokaj esperantistoj kaj per sia
persona kontribuo, mendante la priparolatan jubi-

lean libron, al kiu oni donis la nomon SCIENCA]
STUDOJ.

La asocio faris al la subskribinto la honoron
peti lin redakti la volumon. Sekve mi dum la pas-
inta vintro havis okazon enprofundigi en tiu ¢i
por nia literaturo unika materialo. Kaj mi povas
promesi, ke la libro, kiu nun kreigas, estos interesa
por Ciu esperantisto Cu sciencisto-akademiulo au
ne. Estas vere, ke §i enhavos plurajn traktajojn
tiel alte sciencajn, ke nur nemultaj specialistoj ka-
pablos plene kompreni ilin, sed aliflanke tiuj spe-
cialajoj tiel elokvente atestas pri la kapablo de nia
lingvo por plej postulaj taskoj kaj pri la seriozeco
de la esperanta kulturvivo, ke sole pro tio ¢i la
nespecialisto klopodos kompreneti gian fakan sig-
nifon, kaj plue li kun fiero montros tiajn lokojn
en la volumo al tiu, kiu dubas pri nia lingvo kaj
movado. Sed apud tiaj specialecaj traktajoj trovi-
gas aliaj Capitroj, kiuj estas bone kompreneblaj de
¢iu ordinare klera homo, t.e. de Ciu mezsperta es-
perantisto, kaj kiu alportas senpere interesan kaj
guigan legajon. Multaj el la kontribuintoj estas
mondkonataj sciencistoj, inter kiuj pluraj membroj

de sciencaj Akademioj. Inter la kunlaborantoj
trovigas pluraj el la plej bonaj plumoj de nia lingvo.

En Parto Humanisma verkis pri lingvistikaj-
filologiaj problemoj Collinson, Waringhien, Privat,
Ebbe Vilborg, Manders, Setala kaj Wiister, pri
historiaj-folkloraj temoj kontribuas Elio Miglio-
rino, Régulo Pérez, pri psikologiaj demandoj deta-
ligasAdcock kaj Marjorie Boulton kaj Ivo Lapenna
prezentas analizon de grava temo el la internacia juro.

En Parto Matematika-Naturscienca trovigas
astronomiaj kontribuajoj de Vaisala, Popovic kaj
Kustaanheimo kaj matematika traktajo de la franca
scienca Akademiano Fréchet. Temoj de fiziko,
kemio kaj biokemio estas pritraktataj de Hugo
Sirk, Nijveld, Hartman, Kawamura, Sugimura kaj

- E. Jouis, dum el la laborkampo de botaniko kaj

hortikulturo estas studajoj faritaj de Ralph A.
Lewin, Makkink, Neergaard kaj Klang, kiujn sia-
vice sekvas el la kampoj de zoologio kaj medicino
Stop-Bowitz, la japanaj univ. rektoro Nishi kaj
hospitala vicdirektoro Shinoda, la argentina zoolo-
go Balech, la itala univ. rektoro Canuto. Kaj an-
korat kelkaj kontribuajoj de elstaraj sciencistoj
estas atendataj, antadl ol ni devas fermi la redak-
tadon.

Per la propraj fortoj de la Esperanto-movado
tiu ¢i scienca verko estos eldonata. Eksperimento
ne antatie farita. Gia esperata sukceso povos farigi
bazo por plua scienca publikigado en nia lingvo.
Ciukaze tiu ¢i volumo havos, pri tio mi estas kon-
vinkita, sian apartan valoron kiel speco de Kresto-
matio de sciencaj traktajoj, kiu pro la neordinara
pozicio de la kunlaborantaro formos modelan spe-
cimenon el la scienca literaturo el tiu estonteco.
pri kiu ni devas pli ol revi, aitoritatecan specime-
non de la scienca Esperanto.

Ciu esperantisto povas grave helpi al la sukceso
de tiu ¢i klopodado per tuja mendo de ekzemplero
kaj per aktiva varbado de aliaj antatimendantoj.
La mendo kaj la antaiipago (favorprezo konside-
rinde plialtigota post la aperigo) estu sendataj al
s-ro ftarm.kand. Vagn Jorgensen, Martinus Ras-
mussensgade 21, Nyborg, Danujo, postkonto
215 12, kiel eble plej baldat. Se tia transpago estas
tro malfacila el via lando, oni povas ankat sendi
la monon al la landaj perantoj de Int. Scienca
Asocio Esperantista (bonvolu trovi la adresojn de
la landaj perantoj en la jarlibro de UEA sub la
nomita asocio).

Datire kaj ripete nia lingvo estas pesata — kaj
baldaii pro nova iniciato denove estos pesata — de
kritikemaj intelektuloj, kiujn ni nur povas konvinki
per faktoj. Tiajn faktojn ni mem devas krei.

Paul Neergaard

*) La verko Sciencaj Studoj kostas 18 dan. kr. ai 18 brit.
sil. att egalvaloro (36 steloj).



| Belarta Konkurso 1956

PERSONOJ:

Edmondo Milton, funkciulo en la Mini-
sterio de klerigo.

Eva Milton, lia edzino.

Detro Keli, prezidanto de la Nacia Es-
peranto-Ligo.

La Postisto.

Ana, servistino.

La komentariisto.

La Komentariistino.

La agado okazas inter la Bolonja kaj
Kopenhaga kongresoj.

(Sur la antatscenejo ambaiflanke
trovidas du altaj sedoj kun la Stuparoj.)

La komentariisto (en speciala blanka
vestajo kovrita per multnombraj verdaj
steloj kaj steletoj, venas elinterne antat
la kurtenon). — Nur ne esperu ke mi
nun ekkantos la prologon el ,.La Paja-
coj’! Ne. Mi estas nur komentariisto,
interpretisto. ,,Kial ni bezonas interpre-
tiston?” — eble demandos vi. ,Ni ja
¢iuj komprenas Esperanton!” — Jes, vi
Ciuj komprenas Esperanton, sed, bedat-
rinde, unu el niaj cefaj personoj ne kom-
prenas §in. Car, se li komprenus, li ne
povus esti malamiko, tio ja estas klara,
¢u ne?’ — Do, nia respektinda sinjoro
Edmondo Milton, kvankam grava Kkaj
instruita persono, tamen estas tiom mal-
novmoda kaj absorbita per siaj laboroj,
ke li neniam havis tempon — au volon
— interesigi pri nia lingvo. Malgrau tio
ke li ne konis la aferon, li farigis mala-
miko de Esperanto, simile al tiu fama
lingvisto dum nia batalo en Montevi-
deo... — Lia edzino Eva, kontrate,
estas entuziasmigita esperantistino kaj ec
sekretariino de la Ligo. Si tiel vigle kaj
sindone laboras en la movado kun la
prezidanto de la Ligo, ke Sia edzo, na-
ture, jam komencis... — Sed ne! Mi ne
datirigos la rakonton. Vi deziras vidi la
teatrajon, ne auskulti la rakonton. Mi
nur volis klarigi al vi ke mia Ceesto Ci
tie estas necesa. — Nun ni povas ko-
menci. He! teknikistoj, levu la kurtenon!
(Ekiras al sia sego dekstre.)

La komentariistino (simile vestita, ve-
nas de la alia flanko). — Haltu! Cu vi
intencas komenci sen mi?

La komentariisto (mire). — Kiu ja vi
estas’

La komentariistino. — Mi estas komen-
tariistino, interpretistino.

La komentariisto. — Kial ni, al dia-

blo, bezonus vin?

Originala Dramo.

La Malamiko

HKomedicto en unu akto

de

‘ Bozidar Trudic ?
RN e S L R )

Dua Premio

La komentariistino. — Sed por inter-
preti vortojn de Eva!

La komentariisto (moke). — De Eva?
Si ja bonege parolas FEsperanton!

La komentariistino. — Ne estu tiel
stultal Mi scias ke §i parolas, sed kia-
maniere §i interparolos kun sia edzo? Se
nacilingve, tiam nia estimata publiko. ..

La komentariisto (frapas sian frunton).
— Kia stultulo! Mi e¢ ne pensis pri tiu
afero! ... Do, bone, mi konsentas. Rapi-
de! Prenu vian lokon tie maldekstre!. ..
Nur ne babilu tro multe! Mi scias ke vi,
virinoj . .. (Turnas sin al la scenejo.) —
Cio en ordo! Nun levu la kurtenon! (Ili
ambaii supreniras la Stuparojn kaj sidigas
en siajn segojn. Dume la kurteno mal-
rapide levigas.)

(La scenejo prezentas du apartajn
¢ambrojn: maldekstre la laborkabineto de
Milton, dekstre la taga cambro de lia
edzino. Inter ili granda malfermita por-
do. Necesa bela meblaro, En la kabineto
telefono.)

Eva (sidante ce sia skribtablo kaj fo-
liumante diversajn esperantajojn). — Kia
domago ke mi ne povis Ceesti la kon-
greson en Bolonjo! Kiaj interesaj prele-
goj! Kia bela kulturarango! Ne povi vidi
,La Revizoron” en Esperanto, tio ja
estas nepardonebla!... Kaj ¢&io ¢ nur
pro mia edzo, kiu ne Satas Esperanton!

— Li estas kontratulo..., li estas...
malamiko! .., (Paitizo.) — Kaj tiu bela
ideo pri enkonduko de Esperanto en ler-
nejojn ... La prezidanto de la Ligo, mi
kaj ¢iuj komitatanoj, ¢iuj ni klopodas
senfine, sed io malhelpas... Ia nevide-
bla obstaklo baras la vojon... Sur sia

posteno de funkciulo en la Ministerio,
Edmondo povus helpi la aferon, sed li
ne volas... Kion fari por venki lian
obstinon? ... (Enpensigas.)

La komentariistino. — Kompatinda

Eval... Si nun cerbumas pri mani-
eroj ... Ne, ne, viaj planoj estas malbo-
naj! ... Disigo? Lasu tiun stultan ideon!
[La aferon oni povas arangi ankalu sen
tio. . . Kio? Sajnigi memmortigon? — Vi

ridigas min!... Cu ni vivas en roman-
tika epoko?! ...

La komentariisto (malpacience). — Cu
mi ne diris al vi ne babili multe! Kion vi
nun interpretas! Cu vi ne vidas ke Si
silentas?

La komentariistino. — Mi interpretas
Siajn pensojn. Ni, virinoj, kapablas leqi
pensojn unuj de aliaj...

La komentariisto (grumblas interden-
fe).

La komentariistino (kvazaiti voco de la
konscienco). — Ne, ne, Eva! Ciuj viaj
projektoj estas nerealaj!... Mi miras ke
vi povis forgesi la Ciopovan armilon de

la virino!... La plej bona rimedo por
atingo de la celo... estas ~ jaluzo,
Eval... Jaluzo, jaluzo, jaluzo!... (Sia

voco fransiras en [lustradon.)

(Auadigas frapoj sur la pordo.)

Eva (elrevigas). — Jes?

Ana (enirante direktas sin mute al
Eva, sajnigante paroladon.)

La komentariistino (interpretas la pa-
roladon de Ana). — Sinjorino, la mal-
juna postisto denove insistas persone
transdoni al vi postajojn,

La komentariisto. — Jen, 8i jam ek-
funkciis en sia rolo de interpretistino!

La komentariistino (interpretas). —
Sed lasu lin eniri! Cu mi ne ordonis al
Vi e

La komentariisto (por si mem). — Jes,
vi ordonis al Ana ¢iam enkonduki la
poStiston, sed kion diras pri tio... —

La komentariistino (interpretas). —~
Jes, sinjorino, sed vi bone scias ke la
sinjoro ne toleras tion kaj ke li pasintfoije
multe koleris kaj e¢ mallatdis min.

La komentariisto (al la publiko). —
Kaj ¢u vi scias kial li ne toleras tiun
postiston? Nu, tuj vi vidos!

La komentariistino (anstataii Eva). —
Nur vi lasu tiun simpatian bonulon!

(Ana eliras skuante la Sultrojn. Post
tempeto eniras LA POSTISTO malgran-
da kaj maldika, vigla maljunuleto kun
blankaj lipharoj kaj kun granda verda
stelo sur la brusto.)

La postisto (vigle kaj gaje). — Bonan
tagon, samideanino Eval
Jen denove la postist’ sindona
Kun send:j’ abunda, fruktodonal
Eva (ridante). — Bonan tagon, oéjo
postisto! Ciam gaja kaj vigla, ¢u?
La Postisto. —
Jes, mi Ciam estis tia tipo:
Bonhumoro — mia ¢Cefprincipo!

Eva. — Tiel flue paroli en versoj! Vi
ja povus libere partopreni en la Belarta
Konkurso de UEA!

La postisto (kvazati ofendite). —
Mi ja scias mian Justan lokon.
Lasu vian priridon kaj mokon!

Eva. ~

Nu, bone, bone. Ne koleru! Kion do
vi alportas al mi?

La postisto (afable kaj prete). —

Jen gazetoj, leteroj, postkartoj,
El diversaj, belegaj mondpartoj.

(Prenas el la sako opajn postajojn kaj

transdonas ilin al Eva.)

Jen ,,Heroldo”, la nova numero,

la plej grava gazeto de 1" Tero!...
Kaj ¢i tio? — La nova ,,Praktiko”,
mondpopola kaj sen politiko! . ..
Kaj ,Revuo” jen nun ciopova,

sed pli juna kaj en vesto noval!...
Kaj jen, fine, el sako-abismo

nun aperas e¢ ,,La Norda Prismo™!...



Eva (ridas). — Dankon, dankon...
Kaj la aliaj gazetoj?...

La postisto. —

La aliaj iras sian vojon,

ili venos ja venontan fojon!...

Sed ne perdu vi viajn esperojn, —

mi alportas e¢ kelkajn leterojn!. ..

(Elprenas unu leteron.) —

Vidu tiun de roza koloro,

belaspekta (flaras), de revo-odoro!

Certe venas — ho, kia surprizo! —

Juste §i el dia paradizo!

Eva (esploras la stampilon). — Pres-
kat vi pravas. Gi venas el Santiago de
Cuba.

La postisto (datrigas la elprenadon).

Jen letero el fora Irano...

Jen la karto el stranga Libano. ..

Argentino ... Borneo... Libio...

Algerio ... Islando. .. Cilio...

Hispanujo ... Svislando... Usono...

Gvatemalo ... Turkujo... Cejlono. ..

Kun Danlando de I' rikolto fino. ..

Gis revido, kara sinjorino! . ..

Eva (éiam ridante). — Gis revido,
kara onkleto! Vere abunda rikolto! Koran
dankon!

La postisto (en la pordo).

Ne forgesu nur pri kio temas:

Se kun ardo kaj fervoro semas

verdstelanoj — geesperantistoj,

tiam bonan rikolton ja emas

porti al vi verdstelaj postistoj!
(Eliras.)

Eva (Kun plenmano da postajoj iras al
la sofo, sidigas kaj komencas trarigardi
la materialon). — Vere sprita kaj sim-
patia homo! Li tiel distris min, ke mi
preskatt forgesis miajn zorgojn... (Si
enprofundigas en la legadonde la, para-
diza” letero.)

La komentariisto. — Jes, simpatia
homo tiu poStisto. Sed Juste pro tio via
edzo ne toleras lin, Car li estas esperan-
tisto!

La komentariistino. — Ni provos
arangi la aferon. — Jen bona ideo, Eval!
Letero, ama letero!... Jaluzo, jaluzo,
jaluzo! ...

Eva (finleginte la leteron). — Malfe-
lica amiko! ... Adoranto el mia fratlina
tempo ... Li ankorat ne konsolis sin...
(Revas. Paiizo. Subite, Sia vizago heli-
gas. Si ekstaras ekscitite, frapante la
manojn). — Brave! Brila ideo!... Gi
devas sukcesi!... Petro helpos min rea-
ligi la planon... (Pasante fra la cam-
bro rigardas sian manhorlogon). — La
dekunua ... Petro devas veni Ciumomen-
te... Li certe konsentos ludi la rolon...

Ana (frapas kaj eniras. Mute komu-
nikas ion.)

La komentariistino (anstatati Ana), —
Sinjorino, sinjoro Petro Keli atendas en
la antaucambro.

Eva (malpacience elkuras eksteren.)

Ana (strange akompanas Sin per la
rigardo.)

La komentariistino (anstatau Ana). —
Kio ja okazas kun mia sinjorino?! Kia

urgo!. .. Io ne estas en ordo!... Sinjoro
Milton tute pravas car li ne simpatias
tiujn esperantistojn! ... Kiaj strangaj
homoj! ... Tiu maljunulaco, la postisto!

... Li similas al kokvireto!... Kaj tiu
prezidanto Keli... Kvankam li aspektas
kiel tre eleganta kaj bonedukita homo,
tamen, se mi estus Sia edzo, mi malper-
mesus al li eniri tien Gi!...

Eva (revenas kun Petro, gvidante lin
per la mano). — Sidigu nur, mi klarigos
al vi Cion,

Petro (sidigas). — Kio okazis al vi?
Vi Sajnas tiom ekscitita ke. ..

Eva. — Silentu! Ne parolu! Auskultu!

Petro (obeeme). — Mi silentas. Mi ne
parolas. Mi auskultas.

Eva. — Cu vi konsentas . ..?

Petro (rapide). — Mi konsentas pri
cio!

Eva, — ...esti mia amanto?

Petro (konsternite gapas). — Esti...
via...? Cu vi frenezigis subite?

Eva. — Ne, mi estas tute normala kaj
mi parolas serioze.

Petro. — Sed kion dirus via edzo se
li ekscius!...

Eva. — Li e¢ devas ekscii!

Petro. — Kio? Li devas ekscii ke
mi...? Nu, mi dankegas!

Eva (malpacience). — Mi vidas ke
vi nenion komprenas! Mi ne intencas
trompi mian edzon!

Petro. — Kial do vi bezonas aman-
ton?!

Eva. — Tiu amanto devas esti nur
Sajna, fiktiva.

Petro. — Nu, bone. Klarigu al mi tiun
vian projekton.

Eva. — Tuj. Kaj, mi komencos de la
komenco.

Petro. — Dank’' al Dio! Vi povis tui
fari tiel, kaj ne komenci de la fino!

(La sekvanta interparolado fluas tre
vigle kaj rapide.)

Eva. — Vi scias ke al mia edzo ne
placas multe nia lingvo?

Petro. — Mi pli volonte dirus ke li
rekte malSatas gin,

Eva. — Alivorte ke li estas malamiko
de Esperanto. '

Petro. — Evidente, ¢ar li ne subtenas
nian aferon en sia Ministerio.

Eva. — Kaj car li ne permesas al mi
viziti niajn universalajn kongresojn.

Petro. — Nu, li certe tion ne permesas
pro tute aliaj kauzoj, ne guste pro Es-
peranto mem!

Eva. — Estu kiel ajn, li estas kaj restas
malamiko de nia movado.

Petro. — Sajnas ke tio estas nerefute-

bla fakto.

Eva. — Pro tio mi firme decidis entre-
preni energiajn paSojn.

Petro. — En kio konsistus tiuj pasoj?

Eva. — Devigi lin ellerni Esperanton!
Li estas kontratulo, ¢ar li, kvankam
lingvisto lat fako, ne klopodis trastudi
la lingvon. Ce multaj lingvistoj ekzistas
antaujugoj, ke tielnomata ,nenatura”
lingvo ne povas esti bona.

Petro. — Tion ni bedatrinde vidis en
Montevideo. Sed kiamaniere devigi lin
trastudi Esperanton?

Eva. — Li devas farigi jaluza! Kaj vi
devas helpi min en tiu entrepreno.

Petro. — Nun mi komencas kompreni.
Kvankam tio povas esti malagrabla kaj

por vi kaj por mi, tamen... Nu, diru
vian planon!

Eva. — Jen en kio konsistus tiu pla-
no... (Dum plua muta interparolado
Petro ekbruligas cigaron.)

La komentariistino. — Vi estas mal-
justa. Vi diras: ,.§i estas sada kaj ruza”,

.. »Sia plano sukcesos” ... Vi forgesas
ke mi sugestis al Si miajn proprajn pen-
sojn.

La komentariisto. — Bone, bone. Ni
ne disputos nun pri atitoraj rajtoj.. .

La komentariistino. — Mi volis nur
diri . ..

La komentariisto. — Nun sufi¢as. Cu
vi opinias ke ili havis sufice da tempo
por interkonsento?

La komentariistino. — Kial ne? En
teatro, same kiel sur ekrano, ¢io estas
ebla!

La komentariisto. — Do, ni daiirigu la
prezentadon!

Petro (levigas de sur la sofo kaj estin-
gas la cigaron en la cindrujo). — Mj
konsideras ke la plano estas bonega,
kvankam iom riska. Estu singarda kaj
ludu bone vian rolon, ... karulino mia!
(Ambazt ridas).

Eva., — Ne zorgu, ...karulo! — La

afero estas urga. Rapidu! (Akompanas
Petron gis la pordo.)

Petro (adiatias kaj eliras).

Eva (kontente frotas la manojn). —~
Mi esperas ke ¢io funkcios glate. Edmon-
do baldat venos. Kaj se li renkontos
Petron sur la strato?... Ne §enas...
Eble estus e¢ pli bone!... Nun mi daii-
rigu la legadon de la postajoj. (Sidigas
kaj legas). — Sajnas ke Edmondo jam
alvenis. (Aaskultas, poste malfermas la
pordon. En la antaiicambro oni vidas
Edmondon demetanta siajn surtuton kaj
¢apelon, kiujn prenas Ana.)

_ La komentariistino (anstataii Eva). —
Cu vi jam alvenis, Edmondo? Kiel la
tempo rapide forpasas!...

Edmondo (eniras).

La komentariisto (anstataii Edmondo).
— Jes, kara Eva, kiam oni ne enuigas,
tiam la tempo rapide forpasas. Cu vi
bone amuzis vin hejme?

Edmondo  (¢irkatiprenas kaj
Eva).

La komentariistino. — Jes, mi ricevis
multajn poStajojn preskait el la tuta
mondo,

La komentariisto (kvazaii indiferente).
~— Denove viaj esperantistoj? Se vi ne
havas aliajn, pli gravajn aferojn... (Ed-
mondo flaras en la aero). — Vi havis
ian vizitanton?

La komentariistino. — Vizitanton?. ..
N-ne... Mi estis sola la tutan antai-
tagmezon. ..

kisas

Edmondo (rigardas cirkatien, aliras al
la cindrujo kaj prenas la cigarrestajon).

La komentariisto. — Sola? Kaj kio es-
tas tio ¢i? Vi fumis tiun ¢i cigaron?

Eva (3ajnigas konfuzon).

La komentariistino. — Mi... e...
vere ... Cigaron?... Vi diras cigaron?
... De kie venis nur tiu ¢&i cigaro?...

La komentariisto (pli severe). — Eval
Vi ion kaSas antat mi! Kiu estis kun vi



kaj kiu fumis tiun ¢ cigaron?

La komentariistino. — Sajnas... e..
ke mi fumis gin!...

La Komentariisto. — Mi ne kredas!
Blovu en mian vizagon!

Eva (blovas).

La Komentariisto. —
Parolu, kiu estis ¢i tie?

Edmondo (ne ricevinte respondon eki-
ras al la pordo etendante la manon por
malfermi gin).

La komentariisto. — Se vi tuj ne diros
la veron, mi vokos Ana kaj demandos
Sin!

Eva (alkuras al li Cirkatprenante lian
kolon).

La komentariistino. — Ne faru tion,
Edmondo! Mi konfesos ¢ion!

Edmondo (rimarkeble ekscitita pro la
jaluzo, Sirigas de $i).

La komentariisto. — Do? Mi atendas!

Eva (mallevas la kapon).

La komentariistino. — Estis... Petro
Keli, nia prezidanto de la Ligo...
esperantista . ..

Edmondo (furiozas).

La komentariisto. — Petro Keli? De-
nove li, tiu Svelinta dando! Mi kompre-
nigis al vi, ke mi ne toleras lian Ceeston
en mia domo! Kaj kial vi provis kasi
tion de mi?

La komentariistino. — Car mi scias. ..
ke vi koleras... pro liaj alvenoj. ..

La komentariisto. — Jes, mi koleras!
... Se li estus bonintenca homo, li venus
kiam mi estas hejme!... Ne en mia fo-

Vi mensogas!

ORIGINALA POEZIO

Novembro.

Pezas ciel’ kitele sur la kapo;

jukas je I haiito akre la aero;

kave, vakue sub la plando-frapo
sonas la tero.

Sena je neg’, sed tial pli rigora
kusas sur mondo de [ vivantoj vintro:
cion gi egaligas per torpora

grizo de cindro.

Brancaj skeletoj en nudeco dorna
trancas l'aeron, kiel spektroj svebas,

kiuj al ia malespere morna

foro alstrebas.

Tie, sur fundo, la cipresoj nigras

altaj, solenaj; de I’ senmovaj pintoj

muta sopiro de spiritoj migras:
vokas mortintoj.

Vokas per voc¢’ sengoja kaj senlarma,

voco ne de persono, voc¢ sen tembro,

glata, egala, morna, kaj malvarma,
kiel novembro.

Crico Dondi

resto ... flirti kun mia edzino!

La Komentariistino. — Edmondo! Kia
ideo! ... Cu vi ne hontas?... Cu vi ne
kredas min plu?...

La komentariisto. — Mi kredas, sed . ..
Oni neniam scias kio povas okazi...
kiam virino kaj viro ... restas dum horoj
solaj . ..

La komentariistino. — Ne zorgu, kara
Edmondo!... Vere, Petro estas tre al-
loga kaj simpatia homo, sed tamen. ..

La komentariisto (grumblas). —
M-m!... Alloga... simpatia... Se por
vi li estas tia, por mi li estas malalloga
kaj malsimpatia ... Diru al li ke estonte
li vizitadu vin nur en mia Ceesto. Cu vi
komprenis?

La komentariisto. — Jes, Edmondo.

Edmondo (eniras sian kabineton, pro-
menas tien kaj reen, ekbruligas cigaredon
kaj haltas ce la fenestro enpensiginte).

Eva (restinte sola ridetas kontente).—
Bona komenco! Mi sukcesis igi lin mal-
trankvila . . .

(La telefono eksonoras).

Edmondo (levas la audilon).

La komentariisto. — Jes... Kiu paro-
las? (Patizo) — Ha, vi estas, sinjoro
Keli? Kion vi volas denove? (Paiizo)
Momenton!

Edmondo (demetas flanken la audilon
kaj vokas.)

Eva (vigle aliras al la telefono kaj

prenas la audilon). — Ho, vi estas, Pe-
tro! Kio nova?... Kiel? Vi jam finis
¢ion? ... Vi sendis?... Bonege!... Jam

Fontano en Aix, en pitoreska Provenco,
Universala Kongreso.

li eniras?... Tio signifas ke mi nun
devas ekagi. Pardonu momenton! (Tur-
nas sin al Edmondo, kiu kvazau indifer-
ente atiskultis Sian interparoladon.)

La komentariistino. — Edmondo, estu
tiel afabla kaj alportu al mi mian not-
kajeron de sur la tablo. Mi devas ion
gravan noti.

Edmondo (iras en la ¢ambron de Eva
direktante sin al la tablo.)

En la sama momento audigas frapoj
sur la pordo kaj tuj post tio eniras la
postisto.)

La posisto. — Urga pelas min afero,
grava venis, jen, letero. (ekvidinte Ed-
mondo li Cesigas la recitadon kaj restas
kun malfermita buso.)

Edmondo (surprizita, aliras al la post-

isto kaj kolere parolas al li.)
. La komentariisto (interdente kaj sible).
— Kial vi eniris tien ¢i? Kial vi ne trans-
donis wviajn malbenitajn leterojn al la
servistino?

Eva (en la audilon, kontente). — Se
vi nur vidus lian vizagon! Malfelica
postisto! Sed kiel bone li aktoras!

La komentariisto. — Pardonu, sin-
joro ... Mi opiniis ke sinjorino Eva estas
sola hejme ... Venis urga letero kaj mi
intencis persone. ..

Edmondo (Siras la leteron el lia mano
kaj esploras gin.)

Eva (en la audilon). — Kompatinda
postisto! En nacia lingvo li ne parolas
en versoj! ... Li plu ne estas poeto!

(Finota)

——— de H. Jennings

La lastaj radioj de la suno traboris la rugan
pluvnebulon super la Amathola-montoj. En la
bruna valo profunde sube, sur roka elstarajo brila
je flamkoloraj alcooj, knabo staris, kriante: ,,Venu,
Tuswa, venu! Yiza, inkabi yamil Woza-e-ké!" )

Bovo tiris sin malrapide super la randon de la
monteto kaj sendene movigis al la knabo; belega
besto, kremkolora kun nigraj makuloj kaj large
apartigitaj kornoj, vera afrika bovo! La knabo kuris
al §i, kriante kun granda severo: ,,Sentatgulo! kie
vi estis? La aliaj bovoj estas Ciuj en la bovejo kaj
vi kaSas vin en la fendego, por seré¢i dol¢ajn her-
bojn! Unu nokton ili prenos vin — aii ¢u vi kredas,
ke vi ¢iam povos mortigi leopardojn, granda stul-
tulo?”, kaj li frapetis la beston sur la frunto per la
vergo kiun li portis. La bovo skuis la kapon kvazau
muSo estus mordinta §in, kaj balais la areon per
siaj potencaj kornoj.

,,Ho, ¢u vi volas?’ diris la knabo, kaj lasante
fali la vergon, li ekkaptis la kornojn je la bazo.
Kelkajn minutojn la du kune luktis, dum la besto
intence bremsis sian grandan forton, ofte tamen
levante alten super la tero la maldikan korpon de
la knabo. ,,Cesu! Tio sufi¢as,” diris la knabo, §vit-
ante, kaj per unu mano li komencis froti la grandan
harkovritan frunton de la besto. Tuswa staris sen-
move, palpebrumante stulte per la rugaj okuloj.
Tiam per rapida salto la knabo hisis sin sur Jian
masivan kolon kaj klinigis antatien §is lia vizago
tudis la silkecan felon. ,Nun portu min hejmen,”
li diris.

Tiel ili venis al la malgranda grupo de rondaj
kabanoj sur la flanko de la monteto. Ofte la knabo
devis latite malbeni, kiam la besto $ajnigis sin erar-
onta pri la vojo at portis lin sub dornarbojn, kiuj
skrapis lian dorson. Dum li pasis tra la vilago,
levante nubeton da polvo, grupo de vizitantoj ri-
gardis kaj unu el ili diris: ,,Jen Jojo 2) kun Tuswa,
la mortiginto de leopardo. Tiu vere estas bovo!”
Lia patro observis lin, nenion dirante, sed Umne-
wethu, la pli aga frato, rigardis lin per subbrulantaj
okuloj, Frato pli juna ne devus paroligi pri si, kaj
li malamis la grandan bovon, kiun li mem neniam
povis obeiigi.

Jojo pasis antatien en la krepusko, ankorau
katrante sur la bovo, sed vidante ¢ion per unu
rapida flankrigardo. Ci tiuj viroj estis venintaj, li
sciis, por diskuti la geedzigon de lia frato kaj
Solekile 3). Li pensis pri Solekile. Rekta kiel lanco,
unu manon sur la kape portata poto kaj la alian
sur la balancigantaj koksoj, stulte subridante &i
iris preter la junaj viroj sen rigardo al ili. Sed ili
longe rigardis Sin kaj interne moligis kiel kamp-
melono dum la vintro. Mirinde! kaj $i estis nur

knabino kaj Ce Sia naskio oni nomis Sin Solekile.
Li malsupreglitis de la bovo kaj flanken tiris la
riglilojn de la bovejo. ,,Eniru!” li diris, frapante
gin sur la postajo, kaj li rigardis gin enkurantan
kaj disigantan la aliajn bovojn pro nura malico.

Jojo staris apud la pordo de la bovejo, rigard-
ante la bovojn. Tiam li komencis kalkuli per la
fingroj la bovojn plenkreskajn. Unu mano, jen
kvin; du manoj, jen dek la blankuloj ne estis
lasintaj multajn — kaj kompreneble Tuswa. Dek-
unu. Tio sufias por la filino de plebano, sed Sole-
kile estas la filino de vilagestro. Ili postulos pli.
Almenat dekkvin, li pensis kun subita senSargigo
de koro. Li fermis la pordon per la tiucele metitaj
dornarboj; sed kuraga estus la Sakalo at la hieno
kiu volus eniri en la bovejon, dum Tuswa ceestus!
Tiu bovo valoras kvin bovojn ordinarajn. Jojo ek-
levis la kapon. La penso venis al li kvazau frapo:
se ili kalkulus tiamaniere? Li perdus Tuswa'n. E¢
vilagestro donus sian filinon kontrat Tuswa, la
famekonata bovo.

Li reiris korpremite. Lia patrino insultis lin pro
malfruo, sed donis al li abunde da phuthu4) kaj
maas ). Sed li ne povis mangi. Ilia ¢iam malsata
hundo, apenat kredante je sia bonSanco, rabis pe-
con post peco, sen riproco. Jojo foriris silente al la
kabano de la knaboj por dormi.

Sed la dormo ne venis. Liaj pensoj datire kuris
al Tuswa: li kaj Tuswa kuSantaj kune en la pajlo
kiam ambat apenat scipovis marsi; kreskantaj kaj
konkure provante inter si la fortecon dum la jaroj
pasis.

Subite li povis vidi denove la krutejon en la
Amathola-montoj, kie pasintjare ili kasis la bovojn
antat la blankuloj ... gian malsekecon kaj la ver-
dan mallumon ..., la arbojn kovritajn per likeno,
de kiuj longaj rampbrancoj atingis la teron. Kiom
li timis kaj volis kuri reen al la sekvantaj viroj.
Tiam la leopardino eksaltis. Siaj idoj estis tie kaSi-

